
) E Rusiako Imperiumo, jekh andar e maj bare lumjake imperiumura, kerdjas influenca opral but
manusa. Kontra avere themenge andar i Evropa, sasteste, e statoski politika kerdi katar e Rusijako
Imperiumo karing e roma maj anglal thaj but vrijama palal dikhlas len sar egalno manusa e Imperiumoske
thaj sas len sa kodola civilno cacimata.E administrativno eforturja e statoske mangenas te keren le romen
te respektisaren peske themutnimaske obligacije . Kadaja politika sas opral savorende jekh ,, generalo “
politika. E roma sas dikhle sar khetani rig andar i societeta, thaj ande kadava modo von sas subijekto e
generalo legislacijake. Ande kazurja kaj sas jekh ,,specialo“ politika orientisardi karing lende, o skopo
sas te nakhel pes opral e separacija andar i societeta, bi te kerel pes presija karing lengi asimilacija.

E Rusiako Imperiumo barilo katar i anavjardi
Moskovito Rusia, savi katar o 15-to Selibers (
thaj partikularno pal i proklamacija e Ivane-
ski IV-to sar Darano Tzaro ando bers 1547)

SUMARO/ANGLOLAV

Jekh karta andar 1501 dasti te ovel dikli
sar angluni evidenca kana e roma avile
ande Rusiako Imperiumo. Ande kado
dokumento o Alexander Kazimirovi¢, o
Princo e Bare Dukatosko e Lituaniako
thaj o Raj e Poloniako meklas e ,, Phures
Serutnes Vassil thaj leske gypsyurjen‘ sa-
sto slobodipen te phiren pe phuvja e du-
katoske thaj dine lenge lideros o ¢acipen
»te krisinil e gypsyuren thaj te lacharel
savore xamimata maskar lende*. Kana

kadala teritorurja, save sas thode ande
Rusiako Imperiumo samo maj palal, dasti
te oven dikhle sar kotor andar e Rusiako
Imperiumo si jekh disputako subijekto.
Sigurno e ,,gypsyurja“ andar e
Rusiako Imperiumo si thode ande doku-
menturi angluni data ando ber§ 1733 ando
Dekreto e Thagarnjako Anna Ioanovna,
dindos e puhuvja e trine rezimenturjenge
pe lovende, lile katar e manusa varesave
phuvjendar, thaj vi katar e ,,gypsyura®.

Sigo maj palal jekh nevo dekreto sas adop-
tisardo katar o Senato e Sf. Petersburgosko
te angledel i peticija katar e ,,gypsiurja” ,
bijande ande kadala phuvja“ te mekel len
te besen thaj te bikinen grasta ande kodo
than pasal o St. Petersburg, e obligacijasa
te registruin pes ,, kaj von kamen*.

E fraza,,bijando ande kadala phu-
vja“ sikavel jekh maj purano beshipen
e romengo ande Rusiako Imperiumo.
[111. 1-4]



E Roma ande Ukraina

Strategikane skopurja e statoske politikake karing e “gypsyura”

O praktikano keripen e statoske politikako

E ROMA ANDE UKRAINA

E anglune xramosarde surse kaj phende
andar e “gypsyura” ande akanutno terito-
riumo e Ukrainako Zan parpale ko 15-to
Selibers, sar eksemplo, varesave margi-
nalo note pal e ,,Gypsiurja® ande regis-
tracije e forurjenge Sanok thaj Lvov vas
e perioda 1427/28-1445. Katar o 16-to zi
ko 18-to Selibers i prezenca le romengi
mekljas urme ande dokumeturja katar e
Ukrainaki “Slobozhans¢ina“ (teritorurja
ande bicaci rig katar o Denieper) thaj ka-
tar e autonomo “Zaporozhskaya Se¢” (e
anavrajde Zaporozhian Cossacks). Ande
registracije e saste Zaporozhian Armiake
arakhlam anava sar Vasko Tsigan, Ste-
pan Tsigancuk, Dmitro Tsigancuk (aven
katar “Tsigan”, Rusiako alav va§ “Gy-
psy”). E roma kerde buki maj but sar sa-
strarja thaj ande armura ande armatake
rezimenturja.

Pal 1654 i1 Ukraina geli voluntar-
no ande Rusiako Imperiumo, aba inker-
djas jekh varesavi andrutni autonomia.
“E gypsiurja” sas thode ande separime
registracijake takses, phagerde ande
“rezimenturja” thaj phiravde katar len-
ge “atamanurja” (kapitanurja), kaj sas
anavjarde katar e “Gypsiurja” vas$ kadala
pozicije anglal lengo anavjaripe. Kado
na trebal xakjardo ando literaro senso le
alavesko; e roma andar e Ukraina na sas
aktivno ande armia . So sikaven e doku-

menturi si ke e roma sas lile andre ande
militaro thaj administrativo organizacija
e diveseski. I maj bari obligacija e “Gy-
psyurengi” “atamanurja” sas te kiden e
berSutni taksa (“obrok™) jekhethaneste e
anavjarde taksake kolektorurjenca (kaj
kindesas o xakaj te kinden takse ke jekh
publiko bikinipe)thaj te prezentisarel
len ko ofiso e generalo armijako vas o
inkeripen le armijako. O anavjaripen
e ,,Zipsurjengo” ,,atamanurja” sas ker-
do katar o stato pokinindos jekh suma
lovengi. E ,,gypsyurengi” berSutni taksa
barili jekhvar e berSenca, savi si e evi-
denca katar lengo lachardo trajo — ko
anglunipe e 18-to SeliberSesko areselas
ke 120 “karbovantsi” (Ukrainake love)
po bers thaj ando 1755 aresli ke 1,424
“karbovantsi”.

E specialo “Zipsurjenge”
rezimenturja sas peravde ando ber$
1765 thaj pal kado e roma registru-
isarde pes ande “sotni” (kazakurjenge
detaSamenturja) thaj rezimenturja, atos-
ka dine pes lenge civilno ¢acimata sar
sa akalaver manusen. Sa e “Zipsurjenge”
problema sas vakjarde ande Civilno-
Militaro Komisija andar o Kiev, kaj
phanglas direkto lengi obligatorno re-
gistracija ke mangimata vas permanent
rezidenca. Kadala masure, vi kadja, na
kerde e romen te na maj gelen jekh pas-
nomadikano (fikso ivevdeske reziden-
cijasa) vaj nomadikano Zzivipe. Lenge
vasno okupacije sas verver tipurja buk-

1 angluni data e imigracijaki ande Rusiako

Imperiumo dikhlas e “gypsiurjen” phirin-
dos andar o sudo ande Ukraina thaj andar
o esto ando Belarus thaj e Baltikane the-
ma ande 15-to thaj 15-to Selibers. Avdives,
kadala purane imigranturja si prinZarde
sar “Xaladitka” vaj “Ruska Roma”, e maj
phangle ke “Polska Roma” (sa kadja ana-
vjarde “Xaladitka Roma”) ande Lithuania
thaj avdives ande Polska, thaj “Litovska
Roma” ande Lithuania thaj Belarus. E “Lot-
fika” (Latviake) roma ande Baltikani aria si
sa kadja phangle lende. E “Servi/Servuria”,
sar eksemplo, thode pes ande Estikani Ukra-
ina thaj Sudikani Rusia ando maskar e 16-
to Selibersesko pal so nasle andar i Walakia
thaj Moldova.

(xramosardo katar e autorurja)

jake ando sastri, bikinipe grastengo thaj
basalipe.

STRATEGIKANE SKOPURJA
E STATOSKE POLITIKAKE
“GYPSYURA”

KARING E

Komparindos sigo pal o beSipen e “gy-
psyurjengo” ando Rusikano Imperiumo
lile pes specialno masure karing lende.
Ando ber§ 1759 i Thagarni Elisabeth
dinjas jekh dekreto kaj interzicilas e phi-
rutne romen te maj zan andi kapitala St.
Petersburg thaj pasal late. Va$§ kado na
xakjarelas pes ke len sas len interdikcija
te achen ande kapitala. Ando ber§ 1766
jekh dekreto katar o senato regulisardjas
o pokinipe le taksengo katar e phirutne
roma ande Rusijako Imperiumo, save
maj but zivenas ande Ukrainaki Slobods-
ka thaj ande thana pa$ e Moskova thaj
aver bare forurja andar o Imperiumo.

E Roma sas maj palal thode ande
socialo strukture e Rusiake Imperi-
umoske thaj sas lenge dine lenge civilno
caCimata vas jekh dekreto dino katar i
Catharina II I Bari ando ber§ 1783. Pal
kado dekreto savore ,,gypsiurja“ kaj na
sas inke thode ande Statoske Populacija-
ke Registrurja, khetanes kodolenca xra-
mosarde ande registrurja sar proprieteta
e manu$engi kaj sas len phuv (eks skal-
vurja) aresle ande kategorija e anavjarde
statoske sklavurjengi thaj sas obligime te

E romni e Johan Dimitrieski
Taikon, o maj prinzardo
paramicarno, kana sas pran-
deme ande Rusia karing o
bers 1900. I Taikon familia
nasli andar I Rusia thaj geli
ando Svedo ande kodoja
vrjama.

(katar Lundgren / Taikon 2003, p. 45)

Rusiako “Gypsy Sefo” andar
o0 19-to Selibers.

(katar Clébert, Jean Paul (1964) Das
Volk der Zigeuner. Wien: Paul Neff,
p. 64b)

pokinen e takse vas kadaja kategoria.

O dekreto e Catherine II-to rep-
rezentisarel jekh nevi abordacija karing
e ,,gypsiurja“ — o agor e ,,specialo” sta-
toske politikaki karing lende thaj lengi
inkluzija ande generalno legalno norme.
Aba, kado na sikavel ke sas jekh zuma-
vipen te thon zor pe roma te aresen se-
dentarno. O Dekreto del duma pal o sta-
tuso e statoske gavutnengo ko generalo
nivelo thaj sikavel o skopo le statosko
te lel e takse lendar. O dekreto del duma
pal besipen e ,,Zipsurjengo* ande ,,lache
thana“ e specifikacijasa ,, te na oven dine
ando vagabondazo® eks. te ovel len re-
gularno registracija thaj te respektisaren
e zakonoske mangimata. E statoske ga-
vutne thaj e sklavurja sas mekle te phi-
ren slobodo, pokinindos jekh specifi¢no
bersutni taksa (i ,,obrok®).

I kategoria e ,,statoske gavutnen-
gi“ las andre savore slavikane vakjarne
Ortodokso populacija e neve lile teri-
torurjengi — Siberia, Left-bank Ukraine,
Novorossiya, ekc, khetanes verver kaza-
kurjenca ( kazakurja andar Don, Kuban,
Ural, etc.). Ande komplekso birokratizi-
me socialo thaj proprietetaki struktura e
Rusiake Imperiumoski, e statoske gavut-
ne sas len jekh maj lacho statuso de sar
e sklavurja.

Ande aver rig i sklavia dinjas
posibiliteto te pokinel pes i berSutni “ob-
rok” ke Serutne le phuvjake, atoska sas
len ¢acipe ko slobodo phiripe. Anglal te

oven thode ande kategoria e ,,statoske
gavutnengi“ e roma lile kadava posibili-
teto thaj gele maj dur peske nomadikane
zivimasa, phirindos katar jekh Serutno
phuvjako avereste (pokinindos lenge
va$ e phirimasko slobodipe). dekretosa
e Catherine e Bari manglas te agorisarel
kadaja praktika.

O PRAKTICNO KERIPEN

E STATOSKE POLITIKAKO

Verver katar but aver thema, e ,,gypsi-
urja“ andar e Rusiako Imperiumo na sas
dikhle sar jekh ,,problema®, kadalake e
rezultaturja e statoske politikake save
zorjarde ( ama na lile pe zorasa) len-
gi sedentarizacija na sas segnifikanto.
Ando realiteto, kadaja politika aresli
jekh obligacija va§ e roma te registru-
in pes ande administrativno registrurja
thaj te pokinen regularno peske takse,
save (pe svako anav) mangenas jekh
fikso than (kher). Maj palal kamelas pes
(‘ama na sas bligacija) te meken maj lo-
kes ( vaj te limitisaren) pesko nomadi-
kano Zivipe.

Kadaja si e linija savore statoske
masurengi kaj lile pes pal o dekreto an-
dar 1783. Ando bers 1800, jekh dekreto
le senatosko deklarisardjas kaj i registra-
cija e ,,gypsyurengi ande taksake regis-
trurja trebal agorisardi sar maj sigo. O
dekreto dikhel kaj ande varesave “guber-

niyas” (distrikturja) e ,,gypsiurja“ besle
ande gava thaj si thode te keren buki
ande agrikultura, thaj ande aver thana
von besen ande forurja, registrisarde pes
sar bikinjarne thaj sar “mescane” ( tinke
artisanurja). O dekreto phenel maj dur ke
kadava na-i jekh ustjavipe e zakonosko,
von pokinen peske takse regularno.

O proceso e obligatorno civilno
thaj taksake registracijako e romengi
astardjas lokes thaj $aj dikhel pes ande
varesave Guvernurjenge papira katar o
anglunipe e 19-to Selibersesko, sar ek-
semplo e dekreturja dine katar o Alexan-
der I-to andar 1803 thaj 1809. Ando bers
1811 o Alexander I-to dinjas jekh dekreto
kaj sastjarel o parcima le “gypsyurengo”
ande separime thema thaj te konfirmil
lengo ¢acipen te registruin pes ando them
kaj von kamen, thaj vi o foro kaj kamen,
thaj kadja te dasti gelen maj dur peske
civilno obligacije zi ando ber§ 1812.

Ando ber§ 1839 jekh nevo dekre-
to sas dino kaj obligilas savore phirutne
»gypsyuren save na sas len jekh fikso
than te registruin pes sar statoske gavut-
ne zi ande 1-to Januari, 1841. Kadale
pasosa e roma aresle telal i zurisdikcija e
Ministeroski pal e Statoske Bukja, sovo
sas les ande griza te kerel i reforma pal e
situacija e statoske gavutnengi.

O nevo tratamento karing e “gy-
psyura”, kaj magelas te peravel totalno
e diference andar lengo socialo statuto
ande komparacija akalavre populaci-

E roma ande neve teritorura

Krimeaki thaj Sudikani Rusia

Basarabia

Faraonovka thaj Kairo

BUKJA THAJ OKUPACIJE

E okupacije thaj e Zivimasko modo le “Gypsy ’sklavurjengo si
but verver. But andar lende save sas “dvorovie” (eks. khereske
sklavurja) sas ando realiteto nomadikane artisanurja. Von po-
kinde sake bersesko “obrok” thaj phirde slobodo na samo ande
Basarabia, thaj vi perdal i granica kadale regionoski, bikindos
peske bukja thaj kerindos servisurja. Ande kado modo Saj del pes

eksplanacija pal o fakto ke jekh baro numero 100 sastrarja, 185
Cobotarja (kerenas varesave gavutnenge minia), 46 kakavjarja,
7 rupunarja thaj 1 kroitori, 1 frizjori, thaj 185 muzikantja thaj
lenge familije Zivde pe mosia e Kantakusin Princoski pasal o gav
Markoutsi, pasal o foro Khotin.

KOLONIA E STEPAKI: O KAZO E FARAONOVKAKO THAJ E KAIROSKO

Butivar si sikavdo o sajekhipen pal o keripen e duje romane ga-
venge Faraonovka thaj Kairo thaj e statoski politika kerdi katar
e Austro-Hungariako Imperiumo thaj Spania vas e roma ando
18-to thaj 19-to Selibers. Orsar, arakhen pes vasno diference sa-
vve keren kadava sajekhipen te na ovel les baza. I maj vasno
diferenca ke Faraonovka thaj Kairo sas o fakto ke e “gypsiur-
ja” na sas subijekto vas nijekh special politika, maj sigo von sas
dikhle ando konteksto e politikako andar o regiono kerdi katar e
Rusiako Imperiumo. E romane gava na sas kerde zorasa, von sas

Jjekh konsekvenca e maj vasno principoski andar e statoski poli-
tika te kolonil e stepake regionuri bute neve thanenca save sas
kerde pal o etnikano principo. I tranzicija karing jekh sedentarno
modo zivimasko sas voluntarno. Na sas lile masure phare kontra
e roma, sar sas o kazo ande Austro-Hungariako Impriumo thaj
ande Spania. Ande akanutni terminologia, ke Faraonovka thaj
Kairo na sas sedentarizacia thaj diskriminacija kerdi zorasa, maj
sigo sas pozitivno diskriminacia.

I1l. 8

jasa, arakhel pes sa kadja ando dekre-
to andar 1856 ( ando vaxt e Krimeake
marimasko), kana e “gypsyura” sas ob-
ligime te Zan ande armia “khetanes e
manusenca kaj achile ande thema katar
voon aven”. Ando realiteto, kado phenel
kaj zi ke kodo punkto “e gypsyurja” sas
privilezime soske na sas musaj te keren
o militarno serviso.

E ROMA ANDE

NEVE TERITORURA

E generalo rezolucija pal o civilno sta-
tus le romengo ande Rusiako Imperiumo
ande dujto pas$ e 18-to seliberSeski thaj i
angluni pas e 19-to seliberSeski sas phari
soske kadaja sas, sa kadja, jekh perioda
kana buxljarelas pes aktivno o imperi-
umo karing neve teritorura. Ande vare-
save andar kadala, sar eksemplo, ¢ ste-
pes e Sudikane Rusiake thaj e Sudikane
Ukrainake zZivenas cira manusa, aba aver
(I Krimea thaj i Basarabia) sas len len-
ge lokalno roma, savengo statuso sas te
ovel legalizime pal i legislacija andar le
Rusiako Imperiumo.

Ande jekkh seria marimategi
kontra o Otamanikano Imperiumo, andar
1774 zi ando 1812 e Rusiako Imperiumo

buxlilo varesave teriorurjenca, sar si i
Krimea (phanglo ke Rusiako Imperiumo
zanglo sar Taurida Guberniya), e teri-
torurja maskar o paj Bug thaj Dniester
thaj e teritorurja maskar o Dniester thaj
o Prut, maj palal Zangle sar Basarabia
(vi e avdivesutno regiono ¢ Basarabiako
ande Ukraina thaj e Moldovaki Republi-
ka). E neve teritorurja aresle e baza vas
e neve provincije (Novorussiya, Tauri-
da, maj palal Basarabia), thaj sigo nevi
populacija astardjas te zivel pe kadala
phuvija.

KRIMEAKI

THAJ SUDIKANI RUSIA

Ande Krimeaki peninsula kaj Zivenas
but manusa e roma sas sigo thode ande
nevi social thaj civilo struktura e Rusi-
ake Imperiumoski. Ando ber§ 1812 sas
thodi jekh berSeski taksa 2 rublengi po
manus vas e “gypsyura” andar e provin-
cija Taurida (i Krimea) sar statoske ga-
vutne. Pasal kado, von sas mekle te re-
gistruin pe ande taksengo registro andar
e Kossak regimenturja e Kale Derjavake
Kossak Armia. Ando ber§ 1852 savore
“gypsyura” andar e guberniya e Tauri-
daki, save na registrisardesas pes inke

ando militarno registro, sas obligisarde
te pokinen militarno taksa “jekhethaneste
akalavreca so achile”.

Specificno vas e Krimeea sas o
fakto ke jekh bari rig e romengi save
sas len statuto sar statoske gavutne, von
zivenas ando realiteto ande forurja. Kado
achilo soske i nordikani — stepa — kotor
andar e peninsula kaj Zivenas cira manusa
thaj samo gradualno arakhhenas pes ko-
lonisturja kaj sas len verver etnikane ori-
gine. Jekh rig andar e roma beSenas ande
forurja, ama vi e phirutne roma Zivenas
ivende ande forurja, thaj samo phirenas
ande tate sezonurja xarni vaj maj lungo
vrjama.

Aver specificiteto e romengo an-
dar i Krimea sas o fakto kaj maj but andar
lende sas musulmanurja thaj but andar
lende xasarde pengi Chib thaj aresle te
den duma tatarengi ¢hib. Kadalake ando
bers 1855, kana zalas e Krimeako mari-
pen, kana sas jekh zoralo bikamimos e
tatarurijengo karing e rusurja, e Krimea-
ke roma save sas len satuso sar statoske
gavutne thaj sa kadja sas membrurja ande
tatarurjengi komuniteta (eks. denas duma
tatarikanes thaj sas musulmanurja) sas
mekle rigate andar kodo statuso thaj sas
obligisarde te keren sa so kerenas vi e
tararurja.

Ke pas e 19-to Seliberseski e roma sas len cacimos
te thon pes te beSen ande stepake regionurja pasal e
Kubako Paj thaj o Nordikano Kaukazo. Pas kado sas
dine e romenge vi aver cacimata. Ando bers 1831 e 54
roma andar o Pyatigorsk ando Nordikano Kaukasus
sas mekle te na maj zan ando militarno serviso thaj
te na maj pokinen takse 5 berSa. E takse kaj von
pokindesas sas lenge dine parpale, soske von sas

@y

atakisarde katar e “cora pasal o Kubano* (xakjarel
pes vas kado verver manusSa andar o Kaukasuso
— cirkasianurja, cecenja, ekc.) cordjas pes lender thaj
sas lenge kerde bilachimata karing e suma 13,659
ruble thaj 50 kopeikes, jekh suma bari andar kodoja
vrjama; 6 manuSa sas mudarde thaj 22 phangle.
Ando bers 1838 aver 27 romane familie, save Zivenas
ando Stavropol guberniya sas mekle te na maj keren
o militarno serviso pe inke 5 bersa (von sas slobodo
katar kado serviso katar 1832, kana sas thode ande

lokalno Kazakurjenge regimenturja).

BASARABIA

E situacija e romengi ande Basarabia (
e phuvja maskar o Dniester thaj o Prut)
sas but verver katar kodoja andar e riga
e Rusiake Imperiumoske. Maj but an-
dar lende sas telal o Principato e Mol-
dovako, kaj e roma sas len status sar
sklavurja. O regiono Buzhak, arakhel
pes maskar o Danubiosko estuaro thaj
o Dniester. Pal 1812, ¢ Nogay tatarurja
andar Buzhak sas bichalde ande Krimea
thaj astarde te mangen e stepes. E roma
andar e Basarabia sas len o oportuniteto
te oven integrisarde ande socialo struk-
tura e Rusiake Imperiumosko ande ver-
ver modurja thaj ande jekh bari masura
von sas mekle te alosaren sar te integri-
saren pes. [111. 10]

Ande 1818 sas adoptisardo jekh
Provizionalno Statuso e Basarabiako, di-
khindos i partikularno situacija e “gyp-
siurjengi” ando regiono. E roma sas
parcime ande duj vasno kategorie, jekh
kaj sas direkto telal e regule le statoske
(e purane ,,sklavurja e princoske®, vaj
»sklavurja e Reginake) thaj aver roma sas
e khangerjenge thaj privatno manuSenge
(e purane “khangerjenge sklavurja” thaj
e “nobilurjenge sklavurja”).

KALI DERJAV

Andar e roma kaj sas maj anglal
“princoske sklavurja”, ando 1818 sas
kerdi jekh separime institucija ke Basa-
rabiako Regionalno Guverno, anavjardo
Ofiso e Reginake Gypsurengo, kaj sas te
registriuil len sar “statoske gavutne” bi
te lel pes samate lengo modo Zivimasko
(phirutne vaj stabilno/ sedentarno). O
nevo ofiso sa kadja las peske responsa-
biliteturi anglal e “gypsiurja” kaj nasle
katar lenge Serutne (e nobilurja vaj e
khangerja) andar I Basarabia vaj save
avile andar e Pricipaturja e Walakijake
thaj e Moldovake. E Reginake Gypsiur-
jengo Ofiso zumavde te keren diference
maskar e kategorije e phirutne romenge
(Laesi, Lingurari, Ursari). Bi te lel pes
sama kana von sas stabilno vaj gelenas
jekh nomadi¢no zivipe ,, ¢ Reginake
Gypsiurja“ sas te pokinen jekh taksa pe
sako manus, pokindi katar svaki romani
familia, kadaja sas 10 rubles astarindos
andar o ber§ 1830 maj dur.

Ande Basarabia e autonomia-
ke forme le romane komunitetenge sas
inkerde ande Principaturja e Walakijake
thaj e Moldovake . Direkto telal o Ofiso
e Reginake Gypsiurjengo sas e anav-
jarde “buluk-basi” thaj “judi”, save sas
thode korkoro katar e ,,gypsiurja“ te ki-
den e takse. Von sas losale vas e taksake

privilezurja thaj sas Sajpen te oven medi-
atorurja ande xamimata maskar e ,,gypsi-
urja®, eks. ande komuniteta sas varesavi
krisaki autonomia.

FARAONOVKA THAJ KAIRO

O skopo e administracijako andar i Basa-
rabia te registruin sar maj sigo le romen
ande jekh uco civilo statuso sar statoske
gavutne sas direkto phanglo ke politika
vash savjate mangenas pes e stepake
phuvja ande sudikani rig andar o Buzhak
regiono. Vas o keripen kadale politikako
ando 1826 “e Reginake gypsiurja” sas
mekle te alosaren savo modo Zivimasko
te gelen (nomadi¢no vaj sedentarno) thaj
sa kadja te alosaren pesko than (ande
forurja, ande thana kaj sas e statoske
kolonisturja, vaj ande neve thana kaj $aj
beSenas samo ¢ roma ando sudo).

E anglune thana e romenge ande
stepes e Buzhakeske sas kerde ando
1829 thaj ando 1831 duj neve gava, kaj
beSenas e roma lingurarja — Faraonovka
(164 familije) thaj Kairo (170 familije)
— sas arakhle ando Akermano “uyesd”
(administrativno element). E anava le
gavenge sas alosarde katar e autoriteturi,
pal lengi opinia e ,,gypsiurja“ aven andar



“Gypsyurengi” sklavia

“Gypsiurja” palal i reforma e berSeski 1861

E ROMANE GILJABNE THAJ E ROMANI MUZIKALNO ARISTOKRACIJA

O anglunipen e procesosko te thon thaneste e “gypsiurjen” ande
bare forurja e Rusiake Imperiumoske sas phanglo ke but prinzarde
., gypsyurjengo koro“. I angluni mixt grupa (musa thaj zuvlja) sas
kerdi katar o Konto Alexei Orlov ando bers 1775, ande lesko than
ko Puskino, pasal i Moskova. O Serutno sas o Ivan Sokolov (sas les
sukceso vas lesko nepoto o Ilya Sokolov), thaj e membrurja e ko-
roske sas sklavurja. Ko anglunipen e 19-to Selibersesko e koroske
membrurja sas inkalde ande e sklavia thaj gelde te Ziven thaj te
keren buki ande Moskova. Ando bers 1812 von kerde bare dona-
cije vas e trebajmata e armiake ande vrjama e marimaski kontra o
Napoleon, varesave andar lende sas voluntarurja thaj lile kotor ke
armiaki acija (sar eksemplo ko maripen andar o Borodino).

E gypsiurjengo koro kerdo katar o Konto Orlov sas but
prinzardo maskar e ruskani aristokracija. Aver similarno korurja
sas kerde thaj but generacije prinzarde ,,gypsy * muzikanturjenge
barile. E ,, gypsy “ muzikanturja astarde te besen ande Moskova, pal
kodo ando St. Petersburg thaj maj palal annde aver bare forurja.
Ande Moskova, de kkatar 1807 zZi ko maskar e 19-to Selibersesko e

«

gypsy 'muzikanturja sas losale te ovel len jekh andrutno Serutnipe
—von alosarde pesko “burmistr” (Serutno gavesko/ forosko), savo
sas responsabilo ke municipalo administracija te kidel e takse (e
roma sas registruisarde sar “meshchane”), inkerelas kontakto e
autoritetenca, lacharelas tikne konflikturja ande komuniteta ekc.

Pal varesave generacije e romane muzikanturja thaj
aktorurja andar e bare forurja (Serutnes i Moskova thaj St.
Petersburg) aresle jekh specialno socialno grupa (separime ande
varesavo modo vi katar aver roma)kerdi andar but prindarde
artisturjenge dynasties, sar sas o , Shishin, Panin, Khlebnikov,
Dulkevich, Pankov familie, jekhe uce socialno pozicijasa. E
romane muzikanturja arakhle pes regularno e maj uce manusenge
cerkurjenca andar e Rusiako Imperiumo — i aristokracija, barvale
bikinjarne, prinzarde poeturja, xramosarne, muzikanturja ekc.
Othe sas vii miksto prandemata e uce societetasa: Tolstoy, (phanglo
neamo e xramosarnesko Lev Tolstoy), o phral e xramosarnesko
Sergei Tolstoy thaj lesko c¢havo Lev L. Tolstoy, Princo F. P.
Masalskii, Princo Witgenstein, o milionaro andar o Ural Nechaev,

o Egipto. E romen kaj beshenas othe sas
lenge dine 9,902 “desetini” phuvja (1
desetina = 1.1 ha). Vi kadja, karing 800
romane familije andar i Basarabia gelde
maj dur pengo nomadikano Zivipe, vi
kana sas lenge dine maj but de sar 11,000
desetini phuvjake ando sudo. [I1l. 8]

Maj anglal e roma sas kerde sta-
toske gavutne, save vi kadja, sar e ko-
lonisturja save achile, sas len vi aver
privilezurja — mekelas len slobodo katar
e militarno obligacije, denas len phuvja
bi lovengo, suplimento vas§ i agrikul-
tura, granturja katar o stato, koncesie
katar e takse, thaj o Sajpen te registru-
in pes ande maj uco status, denas lenge
cacimos te keren penge marketurja, o
privileZo te len naturalno resurse ekc. O
stato investisardjas but fondurja te me-
kel neve manusSen te stabilin pes ando
Budzhak, vi e roma andar e Faraonovka
thaj o Kairo.

Aba, e problemurja maskar e
kolonisturja andar verver etnije aresen
ke pharimata thaj sigo manglas pes te
keren pes neve paruimata ande lengo
statuso. Ando 1836 e manusSa andar va-
resave gava thaj e statoske kolonisturja
sas thode ande Danubioski Kosack Ar-
mia. Kado nevo statuso manglas neve
adicionalo civilno thaj ekonomikane
privilezurja, paruvindos kado pe militar-

no obligacije. Kadala paruvimata aresle
vi ke roma thaj jekhe specialno supremo
dekretosa dino katar o Nikolai I ando
29 majo 1839, 1538 roma, mursa thaj
zuvlja andar i Faraonovka thaj andar o
Kairo, thaj vi 1600 phirutne roma andar
i Basarabia sas xramosarde ande Danu-
bioski Kosack Armia thaj e duj romane
gava aresle korespondento ke Kosack
“stanitsas” (Kosakurjenge Kolonije)

O barjaripen e duje romane ga-
vengo, i Faraonovka thaj o Kairo, jekhe-
thaneste e akalavre “gypsurjenge” kolo-
nijasa ande stepake regionurja, sa kadja
aresle ande verver probleme. Zi othe e
roma andar kadala gava gelde jekh no-
madikano vaj semi-nomadikano Zzivipe
thaj Zanenas te keren buki ande agrikul-
tura. Pas kado, avile but aver pharimata:
nevo sistemo vas e stepaki agrikultura,
varesave bersa bi briSindesko, korupcija
ande administracija, kaj peravdjas jekh
kotor andar e statoske Sajmata etc. Buti-
var kerde pes spekulacije thaj phendjas
pes ke e roma kaj beSen ande Faraonov-
ka thaj Kairo nasti te keren buki ande
agrikultura te $aj ziven; rekordurja an-
dar o bers 1839 pal i posesia e romengi
andar e duj gava, sikaven kaj na-i bari
diferenca pal i proprieteta masSkar e
roma thaj aver manusa stabilisarde ando
regiono.

“GYPSYURENGI” SKLAVIA

I situacija e romengi ande Basarabia save
sas ando purano vaxt sklavurja ke nobi-
lurja thaj ke khangerja ando Principato e
Moldovako sas but verver. Ande Provizi-
onalno Regulacije e Basarabijake, adop-
tisarde ande 1818, e privilezurja e Bojar-
jenge andar o Principato le Moldovako
(akana phenel pes lenge “pomeshchiki”
- 1 klasa manuSengi save si len phuv) thaj
e privilezurja katar e khangerja, vi e pri-
vatno bukja e “gypsy” sklavurjenge sas
inkerde. I situacija e romengi, kodola kaj
sas len phuv, sas lachardi ando bers 1828
pal o dekreto dino katar o Tzaro Nico-
lai I, pal saveste e “gypsy sklavurja sas
mekle slobodo, dinjas pes lenge civilno
cacCimata thaj o statuso sar sklavurja pri-
vatno manusenge vaj khangerjenge.
Gradualno o statuso e “gypsy’
sklavurjengo astarsjas te paruvdjol. Va-
resave andar lende nasle katar penge
proprietarurja thaj registruisarde pes
sar statoske gavutne (butivar e phirutne
roma), kado geld;jas ke jekh phari situaci-
ja thaj vas kado mangelas pes radikalno
solucije. Ando 1847 o Thagar Nikolai
I xramosardjas jekh dekreto kaj anelas
interdikcija e manusenge andar i Basara-
bia kaj sas len phuv te len parpale peske

>

Anenkov, o barvalo kaj sas les phuvja,
Ledwik, o publikanto katar e “Borsovie
vedomosti”, thaj aver, sas prandeme
romane chajenca.

E anglune saste “gypsy” kon-
certurja kerde katar “gypsy” muzi-
kanturja thaj aktorurja sas ko agor e
19-to sSelibersesko. Ando 20-to marti,
1888, e muzikalno komedia “Chave
ando ves” sas kheldi ko Malyi Teatro
andar o St. Petersburg. I muzika, ang-
lunes e “gypsy” gilja thaj romance sas
aranzamento katar o Nikolai Siskin. I
komedia sas maj dur sikavdi zZi ando
bers 1906. Ando bers 1892 sas dikhli
angluno drom e N. Siskineski nevi ope-
reta “Gypsy Life” (romengo trajo).

1. 11

posesijake ca¢imata opral e “gypsiurja”
save nasle lendar.

Jekh nevo dekreto sas dino sa
ande kodo bers, pal saveste e “gypsiur-
ja’” andar i Basarabia thaj andar o regiono
Novorosiisk saven na sas len jekh klaro
statuso, $aj registruinas sar “meshchane”.
Pal i logika kadale duje dekreturjengi, e
romane sklavurjen sas len dino totalno
legalo oportuniteto te meken peske pro-
prietarurjen thaj te len nevi registracija
ande maj uci pozicija.

“GYPSIURJA” PALAL

| REFORMA E BERSESKI 1861

Ando 1861, pasal o manifesti e Tzarosko
Alexander II va$ o slobodipen e sklavur-
jengo thaj o peravipen e sklaviako, jekh
komisia sas thodi te kerel jekh drafto ak-
tivitetengo te organizisarel thaj te lacharel
o Zivipen e ,,gypsiurjengo®, save aresle
maj but andar lende kotor andar o gavut-
nipen. I komisia na aresli ke ni jekh rezul-
tato thaj pal kodo sas peravdi.

E Danubioski Kosack Armia sas
peravdi ando 1868 thaj lake romenge sas
lege dini phuv bi lovengo. E roma andar
e Faraonovka Zivenas maj dur ando gav,
ama maj but andar e roma andar o Kairo
bikinde peske phuvja ( pe 190 ploturja)

1. 12
Aglal i revolucija “Gypsy - koro.
(katar Lemon, Alaina (2000) Maskar duj Jaga. Durham / London: Duke, p. 45)

thaj gele parpale ke peske purane kolo-
nije (ande vesa ko nord katar o KiSinev),
ke peske tradicionalno bukja (astarde te
keren kastune bukja) thaj ke jekh semi-
nomadikano zivipe. Ando 1877 ande
Faraonovka sas 1,039 roma, 150 moldo-
vjanurja thaj 103 ukrainijenja, kana and
Kairo e roma sas jekh sferto andar i po-
pulacija.

Kontrarno avere provincijenca
ande Rusiako Imperiumo, ande Basarabia
e “gypsy” sklavurja, pal so aresle slobodo
andar i sklavia, na sas lenge dini phuv.
Maj but, von sas obligisarde te pokinen
maj dur penge obligacije karing lenge
purane proprietarurja inke duj bersa. Pal
kodoja vrjama, e romane sklavurja thaj
sa kadja e romane statoske gavutne maj
but registruisarde pes sar “meshchane”
ande forurja e Basarabijake. Kado na sas
i tranzicija karing jekh sedentarno modo
zivimasko.

Ande kado vaxt, e statoski politi-
ka karing e “gypsiurja” andar e Rusijako
Imperiumo aresli ko agor thaj zi ke Re-
volucija andar i oktomvri 1917 na kerde
pes lenge specialno legislacija vaj andmi-
nistrativno akturja. I korkoro ekscepcija
kadalate sas te thon e “gypsiurjen” ande
regulacije vas o keripen e pasporturjengo
ando 1880. Pal kadala regulacije ¢ “gyp-
siurja” kaj sas registruisarde ande gavut-

nengi klasa dasti lenas peske pasporturja
samo e permisijasa katar e lokalno auto-
riteturi thaj samo andar jekh manu§ andar
i familia. I ideja sas te limitisaren lengo
nomadikano modo zZivimasko. Kadaja re-
strikcija na sas valido va§ e “gypsiurja”
registruisarde ando komerco thaj ando
“meshchane” klasa, save dastinas te phi-
ren slobodo khetanes penge familijenca.

Ande praktika kadala administra-
tivno masure sas len sajekh rezultato, sar
akalaver anglune politike e Rusijake Im-
periumoske kaj mangenas te limitisaren o
nomadikanoo Zzivipen e “gypsiurjengo”:
von sas jekh baro bisukceso.

I sasti politika le statoski e Rusi-
ake Imperiumoski karing e “gypsiurja”
ando vaxt jekhe SeliberSesko $aj te oven
dikhle sar konstanto repeticije masuren-
ge, save trebalas te gelel len (ama na zo-
rasa) te aresen ,,normalo” subijekturja e
Imperiumoske thaj taksake pokinjarne.
Sa kadalenca, e masure na sas nijekhvaer
o fokuso e statoske generalo politikako ,
maj sigo sas ke laki periferia. E “gypsiur-
ja” sas jekh but tikno procento (maj cira
de sar jekh procento) andar i sasti popu-
lacija e Imperiumoski, ama von sas maj
but ande atecija soske sas len eksoti¢no
karakteristike, sar sas dikhle katar i lokal-
no populacija, na soske sas dikhle sar jekh
vasno skopo e statoske politikako.

Vi kana i demografia ando kazo le romengo na-i precizno, i propor-
cia e romengi ande sasti populacija e Rusiake Imperiumoski si maj
misto dikhli ande statistike. Ando bers 1834 andar 60 milionurja
manusa andar e Rusiako Imperiumo, “Gypsiurja” sas 48,247, an-
dar lende 8,000 zZivenas ande forurja thaj 18,738 ande Basarabia.
Pal trjanda bersa e figure sikavenas similarno (1862), kana e “Gyp-
siurja” andar e Rusiako Imperiumo lengo numero areselas zi ko
50,000, andar lende 17,000-18,000 beSenas ande Basarabia, thaj
7,500-8,000 ande Krimea. E data pal e manusengo ginipen andar o
bers 1897 sikavel pes maj precizno de sar aver data, kana e popula-
cija e Rusiake Imperiumoski sas karing 125.7 milionurja, e “Gyp-

siurja” sas oficialno 44,584, andar lende 38,031 Zivenas ande gava
thaj 6,551 Zivenas ande forurja. Lengi geografikani distribucija na
sas regularno, 8,636 “Gypsiurja” Zivenas ande Basarabia, 1,056
ande Polska, 1,750 ande Latvia thaj Estonia, 3,003 ande Lithua-
nia thaj Belarus, 3,177 ande Tikni Rusia, 14,300 ande Novorusia,
2,138 ande Sudikani Volga, 1,080 ande Nordikani Volga, 2,021 in
Nordikani Rusia, 2,784 ande Centralo Rusia, 3,223 ando Centralo
Cernozem regiono, 1,433 ande Krimea, 2,829 ando Nordikano Kau-
kasuso, 212 andoTranskaukasuso, 628 ande Centralo Asia, 6,238
ande Siberia thaj 143 ande stepes ko esto e Volgako.

I generalno snimka e romengi ande
Rusiako Imperiumo angal i Revolucija
andar oktomvri 1917 si but verver. Maj but
roma gelde maj dur pengo tradicionalno
modo zivimasko (semi-nomadikano,
pokindos khera andar o ivend thaj butivar
jekh fiktivno registracijaki taksa ande
gavutne regionurja). Jekh tikno numero
lengo thode pes ande gava ando Nord-
Vesto le Rusiako, sa kadja ande Ukraina,
bi te meken pes totalno katar o semi-
nomadikano Zivipen thaj lenge tradicionalo
okupacije. O proceso e sedentarismosko
sas aktivno vi ande Basarabia. I trinto
rig e romengi thode pes ande forurja,
maj but registruisarde pes sar bikinjarne

thaj “meshchane”, varesave andar lende
barvale, aresle bisnisoske manusa vaj

e muzikantja thaj e aktorurja. [I1l. 11, 12]

thode ande kategoria ‘inorodtsi’ (avrutne
bijande manusa)“

Andar kodo motivo, sasteste, i
politika e Rusiake Imperiumoski karing
e ,,gypsiurja“ sas thodi telal o skopo te
kerel len saste subijekturja e Imperi-
umoske, saven si len civilno ¢aéimata,
ama sas kadja te respektisaren penge ci-

katar i socijeteta, vas kado na xakjarelas
pes ke von trebanas asimilisarde.

